
FAROVONLIKNI BAHOLASH BO‘YICHA ILG'OR
XORIJIY NAZARIY YONDASHUVLAR

Annotatsiya: Maqolada farovonlik tushunchasining nazariy asoslari va uni baholashda qofllaniladigan ilg‘or xorijiy
yondashuvlar tahlil qilinadi. O‘zbekiston sharoitida ushbu ilg‘or yondashuvlarni tatbiq etish imkoniyatlari va ularning
amaliy afzalliklari bo‘yicha tavsiyalar berildi.

Kalit so‘zlar: Farovonlikni baholash, inson salohiyati, farovonlik indeksi, subyektiv farovonlik, hayot sifati, xalgaro tajriba.

Abstract: The article analyzes the theoretical foundations of the concept of well-being and advanced foreign approaches
used in its assessment. Recommendations are made on the possibilities of implementing these advanced approaches in
the conditions of Uzbekistan and their practical advantages.

Key words: Well-being assessment, human potential, well-being index, subjective well-being, quality of life, international
experience.

AHHOTaums: B cratbe AHaNM3NpPyrTCA TeopeTnveckne OCHOBbI KOHUenunn 6narononyqv|9| 1 nepenosbie 3apy6e>|<Hb|e
noaxoabl, Ucnonb3yemble Npu ero OLEeHKe. [aHbl pekomeHOauMm OTHOCUMTENBHO BO3MOXHOCTEW peanu3auum 3Tux
nepenoBbiX NOAX0O0B B YCITOBUAX Y3bekncraHa un nx NpakTU4eCKnx npenmyLliecTB.

KnioueBble cnosa: OueHka OGnaronony4yvsi, YenoBeYeCKMn MoTeHuuan, MWHOeKC Onarononyums, cybGbekTMBHOE
Gnarononyyve, Ka4eCTBO XU3HU, MEXOYHAPOAHbIV OMbIT.

KIRISH

Jahon hamjamiyatida farovonlik tushunchasiga yondashuv tubdan o‘zgarib bormoqda. An’anaviy tarzda
yalpi ichki mahsulot hajmi, daromad darajasi va iqtisodiy o‘sish ko‘rsatkichlari orqali baholab kelingan turmush
darajasi bugungi kunda aholining haqiqiy farovonligini to'liq ifodalay olmaydi. Shu sababli, igtisodiy o'sish
va ijtimoiy taraqqiyot o‘rtasidagi o‘zaro bog'‘liglikni chuqurroq tahlil qilish, inson salohiyatini, ijtimoiy tenglikni,
sog'lig, ta’lim va atrof-muhit sifatini oz ichiga olgan ko‘p o‘lchovli yondashuvlar shakllanmoqda.

Dunyo tajribasida Amartya Sen, Mahbub ul-Hagq, Jozef Stiglits kabi yetakchi olimlar tomonidan taklif etilgan
farovonlikni baholashga oid nazariy asoslar global darajada e’tirof etilgan. Xususan, Inson salohiyati indeksi
(HDI), OECD tomonidan ishlab chigilgan Better Life Index, Legatum Prosperity Index kabi tizimlar turmush sifati
va baxt darajasini iqtisodiy ko‘rsatkichlar bilan bir gatorda ijtimoiy omillar asosida baholash imkonini beradi.
Bu esa farovonlikni fagat moddiy boyliklar bilan emas, balki keng gamrovli ijtimoiy-igtisodiy mezonlar orqali
aniglashga zamin yaratmoqda.

Ushbu ishda farovonlikni baholash bo‘yicha ilg‘or xorijiy nazariy yondashuvlar tahlil gilinib, ularning mohiyati,
afzalliklari va amaliy go'llanilishi o'rganiladi. Shuningdek, ushbu yondashuvlarning O‘zbekiston sharoitida tatbiq
etish imkoniyatlari yuzasidan ilmiy asoslangan taklif va tavsiyalar ishlab chigiladi.

MAVZUGA OID ADABIYOTLAR TAHLILI

Farovonlikni baholash konsepsiyasi tobora murakkablashib bormoqda. An’anaviy tarzda yalpi ichki
mahsulot (YalM) kabi makroiqgtisodiy ko‘rsatkichlarga asoslangan baholash tizimlari endilikda inson salohiyati,
ijtimoiy adolat va hayot sifati kabi omillar bilan boyitiimogda. Bu o‘zgarishlar xalgaro miqyosda bir gator yetuk
olimlar tomonidan ishlab chigilgan nazariy yondashuvlar orqgali ilmiy asoslangan.

Eng mashhur yondashuvlardan biri Amartya Sen tomonidan ilgari surilgan “salohiyatlar nazariyasi”
(capability approach) hisoblanadi. Unga ko‘ra, farovonlik insonning real imkoniyatlari, ya’ni yashash uchun
zarur shart-sharoitlar, sog‘lom hayot kechirish, ta’lim olish va jamiyatda erkin ishtirok etish imkoniyatlari bilan
belgilanadi [1].

Ushbu nazariy asosda BMT Taraqqiyot Dasturi (UNDP) tomonidan 1990-yillarda Inson salohiyati indeksi
(HDI) ishlab chiqildi. HDI fagat daromad emas, balki umr ko‘rish davomiyligi, ta’lim darajasi kabi ko‘rsatkichlarga
tayanadi va shu tariqa farovonlikni ko‘p o‘lchamli tahlil gilish imkonini beradi [2].

Farovonlikni baholashda Legatum Institute tomonidan ishlab chiqgilgan Prosperity Index ham keng
go‘llanilmoqda. Mazkur indeks farovonlikni baholashda iqtisodiy sifat, boshqaruv darajasi, sog‘ligni saqglash,
ta’lim, xavfsizlik, erkinliklar va ijtimoiy kapital kabi 12 ta to‘liq ko‘rsatkich majmuasini inobatga oladi [3].

Bu yondashuv farovonlikni fagat moddiy boyliklar emas, balki subyektiv va institutsional omillar orqali
aniglash zarurligini ilgari suradi.

Jozef Stiglits, Amartya Sen va Jan-Pol Fitussi tomonidan tuzilgan Sifatli igtisodiy faoliyat va ijtimoiy
taraqqiyot o‘lchovlari bo‘yicha komissiya (Stiglitz-Sen-Fitoussi Report, 2009) esa farovonlikni baholashda
“YalMdan tashqari ko‘rsatkichlar” dan foydalanish lozimligini asoslab berdi. Ular farovonlikni subyektiv baholash
(baxt, goniqish), ijtimoiy ishtirok, vaqt muvozanati, sog‘liq, xavfsizlik kabi ko‘plab ko‘rsatkichlar orqali o‘lchash
taklifini ilgari surdi [4].

Rossiyalik igtisodchi olimlar orasida A.G. Aganbegyan farovonlik tushunchasiga igtisodiy bargarorlik va
aholining yashash darajasi o‘rtasidagi bog'liglik nugtai nazaridan yondashadi. Uning ta’kidlashicha, farovonlikni
baholashda fagat daromadlar emas, balki aholining ijtimoiy himoya tizimiga kirish imkoniyatlari, tibbiyot va
ta’lim sifati ham muhim ahamiyat kasb etadi [5]. Shu bilan birga, Aganbegyan farovonlikni “real erkinliklar” orgali
o‘lchash g‘oyasini ilgari surgan Amartya Sen nazariyasi bilan yaqginlashtiradi.

E.l. Kopylova va E.N. Leksina farovonlikni baholashda ko‘p mezonlik yondashuv zarurligini ta’kidlab, inson
kapitali, sog‘liq holati, ijtimoiy xavfsizlik darajasi va madaniy muhitni asosiy omillar sifatida ko‘rsatadi. Ular
Rossiyada farovonlik darajasini baholash uchun subyektiv va obyektiv ko‘rsatkichlar uyg‘unligidan foydalanish
modelini ishlab chiggan [6].

Qozog'istonlik olimlar, xususan, M.M. Albekov va A.T. Omarovlar farovonlikni bargaror rivojlanish
strategiyasi bilan uzviy bog‘liq holda o‘rganib, uni iqtisodiy, ekologik va ijtimoiy komponentlar birligida ko‘rib
chiqadi. Ular Prosperity Index kabi xalgaro indekslarga mos ko‘rsatkichlar tizimini ishlab chigishni taklif etadi [7].

O‘zbekistonlik olimlar tomonidan olib borilgan tadgigotlar ham farovonlikni baholashda milliy xususiyatlarni
inobatga olish zarurligini asoslaydi. Igtisodchi olimlar A.X. Hayitov va M.A. Qodirovlar aholining turmush darajasi
va farovonligini baholashda bandlik, real daromadlar, iste’'mol xarajatlari va ijtimoiy xizmatlardan foydalanish
imkoniyatlarini asosiy mezonlar sifatida belgilagan [8]. Ularning tadqiqotlarida aholining farovonligi hududiy
nomutanosibliklar, kasbiy bandlik darajasi va ijtimoiy tengsizlik bilan chambarchas bog'ligligi ko‘rsatib o‘tilgan.

TADQIQOT METODOLOGIYASI

Tadqiqotda qiyosiy tahlil, mantiqiy tahlil, tizimli tahlil, statistik guruhlash, sintez, induksiya va deduksiya
usullaridan foydalanildi.

TAHLIL VA NATIJALAR

Hozirgi kunda xorijiy mamlakatlar ijtimoiy-igtisodiy rivojlanishni baholashda turmush darajasi va farovonlik
tushunchasiga tobora kengroq va chuqurroq yondashmoqda.

An’anaviy tarzda yalpi ichki mahsulot (YalM), igtisodiy o‘sish sur’atlari yoki aholi jon boshiga daromadlar
kabi ko‘rsatkichlar asosida baholanib kelgan farovonlik hozirda ko‘p olchovli, kompleks mezonlar tizimi orgali
tahlil gilinmoqda.

Avvalo, Amartya Sen tomonidan ishlab chigilgan “salohiyatlar yondashuvi” (capability approach) zamonaviy
farovonlik nazariyasining asosi sifatida tan olingan. Bu yondashuvga ko‘ra, insonning haqiqiy farovonligi u ega
bo‘lgan daromad miqdoridan emas, balki uning o'z hayotini mazmunli, sog‘lom va yaxshi tarzda hayot kechirish
imkoniyatlaridan kelib chigadi. Shu asosda 1990-yildan boshlab BMT Taraqqiyot Dasturi (UNDP) tomonidan
Inson salohiyati indeksi (HDI) ishlab chigilgan.

Bundan tashqari, rivojlangan mamlakatlar, xususan, Yevropa Ittifoqi, Kanada, Avstraliya va Yaponiya kabi
davlatlar farovonlikni baholashda ijtimoiy barqgarorlik, ekologik muvozanat va subyektiv qonigish darajasini ham
e’tiborga olishmoqda. OECD (Igtisodiy hamkorlik va taraqgiyot tashkiloti) tomonidan taklif etilgan Better Life
Index bu boradagi yetakchi yondashuvlardan biri bo'lib, sog'liq, bandlik, ta’lim, xavfsizlik, atrof-muhit, fugarolik
erkinliklari va hayotdan mamnunlik kabi 11 asosiy yo‘nalish bo‘yicha baholash imkonini beradi. Bu yondashuvning
muhim jihati — har bir mamlakat yoki foydalanuvchi indeksni o‘z ustuvorliklariga ko‘ra moslashtira oladi.

Shuningdek, Legatum Institute tomonidan ishlab chigilgan Prosperity Index (Farovonlik indeksi) dunyoning
160 dan ortig mamlakatidagi farovonlik darajasini 12 ta mezon orqgali baholaydi.

Shu bilan birga, Skandinaviya mamlakatlari (Norvegiya, Shvetsiya, Daniya) farovonlikni baholashda
“farovonlik demokratizatsiyasi” g‘oyasiga tayangan holda, har bir fugaroga teng resurs va xizmatlardan

foydalanish imkoniyatini ta’'minlash darajasini asosiy mezon sifatida ko‘rib chigmoqda. Bunday yondashuvlar
farovonlikni shunchaki igtisodiy boylik sifatida emas, balki insoniy salohiyatning ochilishi, ijtimoiy adolat va
bargarorlik sifatida talgin etadi.

Xorijiy farovonlik indekslarini O‘zbekiston sharoitida qo‘llash imkoniyatlari turlicha baholanadi. HDI (Inson
salohiyati indeksi) mamlakatimiz statistikasi bilan to‘liq mos keladi va amalda qo‘llanmoqgda, bu esa xalqaro
baholarda gatnashishga imkon yaratadi. Better Life Index ko‘rsatkichlari esa gisman mavjud bo‘lsa-da, subyektiv
ko‘rsatkichlar (masalan, hayotdan qonigish) statistikasining mavjud emasligi uni to‘liq joriy etishni cheklaydi.

Shunga garamay, bu indeksni moslashtirish orqali O‘zbekistonda hayot sifati monitoringini rivojlantirish
mumekin.

Prosperity Index esa O‘zbekiston statistikasi bilan nisbatan yuqori darajada mos tushadi va tizimli
yondashuvi tufayli tatbiq etish imkoniyati katta. Birog, u mahalliy sharoitlarga mos indikatorlar bilan boyitilishi
zarur. World Happiness Report esa subyektiv so‘rovlar tizimi yetarli darajada shakllanmaganligi sababli hozircha
cheklangan go‘llanishga ega.

Xorijiy mamlakatlarning farovonlikni baholashda qo‘llayotgan ilg‘or yondashuvlari O‘zbekistonning
demografik, madaniy va iqtisodiy sharoitlarini inobatga olgan holda moslashtirilishi mumkin. Eng maqbul
yondashuvlar quyidagilardir:

HDI — inson salohiyatini aniglovchi asosiy ko‘rsatkichlar orqali;

Better Life Index — hayot sifati va subyektiv farovonlikka asoslangan baholash;

Prosperity Index — tizimli va institutsional omillarni o'z ichiga olgan tahlil;

Stiglitz-Sen-Fitoussi modeli — YalMdan tashqari indikatorlar orgali kompleks baholash;

Farovonlik byudjeti — moliyaviy rejalashtirishni ijtimoiy ustuvorliklar bilan uyg‘unlashtirish.

Xorijiy indekslar komponentlarini O‘zbekiston sharoitiga moslashtirish orqgali milliy farovonlik baholash
modelini yaratish imkoniyati mavjud. Bu esa ijtimoiy siyosat samaradorligini oshirish va aholi turmush sifatini
chuqurroq tahlil gilishga xizmat giladi (1-jadval).

1-jadval. Ilg‘or xorijiy farovonlik indekslarining solishtirma jadvali®

YOT 39KOHOMHUKA ECONOMY

1-jadvalda farovonlikni baholash bo‘yicha xalgaro indekslar turli mezonlarga asoslanadi va har birining
o'ziga xos afzallik va cheklovlari mavjud. HDI — eng keng tan olingan va oddiy indeks bo'lib, asosiy uchta
ko‘rsatkich orgali baholaydi, biroq ijtimoiy va ekologik jihatlarni hisobga olmaydi. Better Life Index esa ko‘p
o‘lchovli va interaktiv yondashuvga ega bo'lib, foydalanuvchiga moslashtirish imkonini beradi, lekin subyektiv
baholarga tayanadi. Prosperity Index tizimlilik va bargarorlikni o‘lchashda kuchli vosita sanaladi, biroq statistik
ma’lumotlar cheklangan mamlakatlar uchun to‘liq tatbiq etilishi giyin (2-jadval).

1 United Nations Development Programme. Human Development Report. Yillik nashrlar. — http://hdr.undp.org

2-jadval. Xorijiy yondashuvlarning O‘zbekiston sharoitida qo‘llanishi mumkinligi?

Yondashuv (indeks/ o zbekllston Sta?'s.t'kas' Qo‘llash imkoniyati Zarur moslashtirishlar
model) bilan mosligi
HDI Yuqori Mumkin Yoq (allagachon
go‘llanmoqda)
Better Life Index O'rta Mumkin Subyektiv ko'rsatkichlar jorly
etish
. . . . Mahalliy indikatorlar bilan
Prosperity Index O'rta — Yuqori Mumkin boyitish
. Subyektiv so‘rovnomalar
World Happiness Report Past Cheklangan SR
tizimini joriy etish

2-jadvalda ko’rishimiz mumkinki, HDI — O‘zbekistonda rasmiy statistik ma’lumotlar bilan to‘liq mos keladi
va allagachon go‘llanmoqgda. Shuning uchun go‘shimcha moslashtirish talab etiimaydi.

Better Life Index — Statistik jihatdan gisman mos tushadi. Aholining hayotdan goniqish darajasi, xavfsizlik
kabi subyektiv ko‘rsatkichlarni joriy etish orqgali bu modeldan foydalanish imkoniyati mavjud.

Prosperity Index — Ko'plab mezonlari (institutsional, igtisodiy, ijtimoiy) O‘zbekiston sharoitiga mos keladi.
Modelni mahalliy indikatorlar bilan boyitish orgali amaliyotga tatbiq etish mumkin.

World Happiness Report — Subyektiv so‘rovnomalarga tayanadi, bu esa O‘zbekistonda statistik va
institutsional jihatdan hozircha cheklangan. Uni go‘llash uchun keng gamrovli ijtimoiy so‘rov tizimini yaratish
zarur.

3-jadval. Ilg‘or yondashuvlar asosida ishlab chigiladigan “Milliy farovonlik indeksi” tarkibiy tuzilmasi (taklif)?

IQTISODIYOT 9OKOHOMHUKA ECONOMY

Yo‘nalishlar Ko‘rsatkichlar misoli Baholash turi (obyektiv/subyektiv)
Sog'liq O'rtacha umr ko'rish Obyektiv
Talim (?;?;?ZS?avomiyligi, savodxonlik Obyektiv
Bandlik Ishsizlik darajasi, bandlik sifati Obyektiv
Hayotdan mamnunlik Subyektiv gonigish, xavfsizlik Subyektiv
litimoiy tenglik Daromadlar tengsizligi, gender farglar | Obyektiv
Ekologik muhit Havo sifati, yashil hudud ulushi Obyektiv

3-jadval farovonlikni baholashda obyektiv va subyektiv ko‘rsatkichlarning uyg‘unligi muhim ahamiyatga
ega. Jadvaldan ko'rinib turibdiki, sog‘lig, ta’lim, bandlik, ijtimoiy tenglik va ekologik muhit kabi yo‘nalishlar asosan
obyektiv statistik ko‘rsatkichlar orqgali baholanadi. Bular rasmiy ma’lumotlarga asoslanib, turmush sharoitining
umumiy holatini aniq aks ettiradi.

Biroq, farovonlikning psixologik va ijtimoiy-emotsional jihatlarini o‘lchash uchun hayotdan mamnunlik kabi
subyektiv ko‘rsatkichlar zarur. Ular orqgali insonlarning o‘z hayotidan qonigish darajasi, xavfsizlik hissi va ijtimoiy
muhitga munosabati aniglanadi.

XULOSA VA TAKLIFLAR

Hozirgi global va milliy ijtimoiy-iqtisodiy sharoitlarda farovonlikni baholash masalasiga zamonaviy va tizimli
yondashish dolzarb vazifalardan biri hisoblanadi. Jahon tajribasi shuni ko‘rsatmoqgdaki, aholining farovonligini
chuqur va kompleks baholash siyosiy qarorlar samaradorligini oshirish, ijtimoiy tenglikni ta’minlash va hayot
sifatini yaxshilashning muhim omilidir. Shu nuqtai nazardan, quyidagi takliflarni ilgari surish mumkin:

- O‘zbekiston sharoitiga mos holda iqtisodiy, ijtimoiy, ekologik va subyektiv ko‘rsatkichlarni oz ichiga
olgan milliy farovonlik indeksini ishlab chigish indeksda bandlik sifati, sog‘liq, ta’lim, turar-joy sharoitlari, ijtimoiy
ishtirok, erkinlik va xavfsizlik darajalari kabi ko‘rsatkichlar integratsiyalashgan bo'lishi lozim;

2 Helliwell, J.F., Layard, R., Sachs, J. (eds). World Happiness Report. UN Sustainable Development Solutions Network, 2012-2024.—
https://worldhappiness.report
3 OECD. Better Life Index. - http://www.oecd. better life. index.org

- farovonlikning nafagat obyektiv (daromad, bandlik, xizmatlar sifati), balki subyektiv (hayotdan qoniqish,

baxt hissi, xavfsizlik tuyg‘usi) jihatlarini ham doimiy kuzatish va hisobga olish zarur;

- igtisodchi va sotsiolog olimlarning, akademik institutlarning farovonlikni baholashga oid tadgiqotlarini

go‘llab-quvvatlash, grantlar ajratish, ilm-fan va amaliy siyosat o‘rtasidagi bog'liglikni mustahkamlash zarur.

ilg‘or xorijiy yondashuvlar, xususan, OECD, UNDP va Legatum Institute kabi tashkilotlarning metodikasi

O‘zbekiston sharoitiga moslashtiriigan holda tatbiq etilishi kerak.

Ushbu takliflar farovonlikni baholash tizimini chuqurlashtirish, uni davlat siyosati va hududiy rejalashtirish

bilan uzviy bog‘lashga qaratilgan. Takliflarning bosqgichma-bosqich amalga oshirilishi aholining yashash
darajasini har tomonlama ko‘rsatuvchi ishonchli indikatorlar tizimini shakllantirishga va farovon jamiyat sari
yo‘naltiriigan mamlakatimizda islohotlarning samaradorligini ta’minlashga xizmat giladi.

